ՀԻՄՆԱՎՈՐՈՒՄ 
      «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ
ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 


1. Անհրաժեշտությունը
[bookmark: _Hlk191999344]«Հայաuտանի Հանրապետության 2025 թվականի պետական բյուջեի մաuին» oրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման նախագծի ընդունման անհրաժեշտությունը պայմանավորված է Վերակառուցման և զարգացման եվրոպական բանկի աջակցությամբ իրականացվող «Կոտայքի և Գեղարքունիքի կոշտ թափոնների կառավարման ծրագրի» և  «Սոցիալական ներդրումների և տեղական զարգացման ծրագրի»  բնականոն ընթացքի ապահովմամբ ։ 

2. Ընթացիկ իրավիճակը և խնդիրները
Հայաստանի Հանրապետության և Վերակառուցման և զարգացման եվրոպական բանկի միջև 2016 թվականի ապրիլի 5-ին ստորագրված միջազգային համաձայնագրի համաձայն` իրականացման փուլում է գտնվում «Կոտայքի և Գեղարքունիքի մարզերի կոշտ կենցաղային թափոնների կառավարման ծրագիրը» (այսուհետ` Ծրագիր), որի շրջանակներում նախատեսվում է կառուցել հանրապետությունում առաջին, ԵՄ չափանիշներին համապատասխան, սանիտարական աղբավայր, աղբի փոխաբեռնման կայաններ, ինչպես նաև  երկու մարզերի բոլոր բնակավայրերում ներդնել աղբահանության ինտեգրված  արդյունավետ համակարգ: 
Ծրագրի ընդհանուր բյուջեն 11,0 մլն Եվրո է, որից 5,5 մլն. եվրոն հանիսանում է վարկային միջոց, 5,5 մլն. եվրոն` դրամաշնորհ: Վերջինիս 3.5 մլն-ը տրամադրվում է Եվրոպական հարևանության ներդրումային հիմնադրամի կողմից (NIF), իսկ 2,0 մլն.-ը` Արևելյան Եվրոպայի էներգաարդյունավետության և բնապահպանական գործընկերության ծրագրից (E5P):  Ծրագրի շրջանակներում կառուցվել են Հրազդան համայնքի տարածքում առաջին սանիտարական աղբավայրը՝ իր համապատասխան ենթակառուցվածքներով և Ակունք ու  Մարտունի բնակավայրերում աղբի փոխաբեռնման կայանները։ 
Միաժամանակ, ԵՄ չափանիշներին համապատասխան աղբահանության համակարգի ներդրման համար մշակվել են երկու մարզերի բոլոր բնակավայրերի աղբահանության սխեմաները, որոնց հիման վրա մշակվել է աղբավայրը և փոխաբեռնման կայանները շահագործող հատուկ տեխնիկայի, աղբատար մեքենաների ու աղբամանների բնութագրերը, քանակը և տեղաբաշխման սխեմաները և իրականացվել են վերջիններիս գնման գործընթացները։ 
Արդե իսկ ձեռք են բերվել 28 աղբատար մեքենաները /Ռենո մակնիշի/,  7000 հատ աղբաման, աղբավայրի շահագործման համար տոփանիչ մեքենան, բուլդոզերը, ամբարձիչը, ինքնաթափ բեռնատարը, կեղտաջրերի հավաքման բեռնատարը։ 
Ծրագրի շրջանակներում երկու մարզերի բոլոր բնակավայրերում ԵՄ չափանիշների համապատասխան աղբահանության ծառայությունների մատուցման, աղբավայրի ու փոխաբեռնման կայանների շահագործման համար երկու մարզերի 12 քաղաքային բնակավայրերի կողմից հիմնվել է «Կոտայքի և Գեղարքունիքի ԿԿԹԿ» ՍՊ ընկերությունը (այսուհետ՝ Ընկերություն)։
Հարկ է նշել, որ Ծրագրի շրջանակներում նախատեսվում էր 2024 թվականի ընթացքում փաստագրել աղբավայրի և փոխաբեռնման կայանների շինարարարական աշխատանքների ավարտը և կատարել վերջին վճարումները, ինչպես նաև նախատեսվում էր, որ անհրաժեշտ տեխնիկայի և աղբամանների մատակարարումից հետո կվճարվեն համապատասխան ֆինանսական միջոցները, սակայն՝ 
1․ Շինարարական աշխատանքների ավարտի փաստագրումը հնարավոր չի եղել կատարել 2024 թվականին՝ գործող շին․աշխատանքների ավարտի փաստագրման էլեկտրոնային համակարգի թերի լինելու պատճառով, հաշվի առնելով, որ լուծված չեն միջազգային շինարարական կազմակերպությունների մասով տեղեկատվության ներմուծմանն առնչվող  խնդիրները և արդյունքում հնարավոր չի եղել նախատեսված շինարարական աշխատանքների համար մնացած մասնաբաժինը վճարել 2024 թվականին․
2․ Մատակարարված աղբամանների համար վճարումները հնարավոր չի եղել կատարել 2024 թվականին, քանի որ վարկային և դրամաշնորհային միջոցների մասով ՎԶԵԲ-ի կողմից կատարվել են մասնաբաժինների փոփոխություն, որը ներկայացվել է 18․02․2025թ, իսկ պետական բյուջեից մասհանումները հնարավոր չեն եղել կատարել, քանի որ «Կոտայքի և Գեղարքունիքի ԿԿԹԿ» ՍՊԸ-ի կողմից «ՎՏԲ-Հայաստան» բանկում բացված հաշվից հնարավոր չի եղել փոխանցում կատարել չեխական կազմակերպությանը /այլ բանկերում հաշիվ բացել հնարավոր չի եղել, քանի որ 2016 թվականին ստեղծված ընկերության հիմնդիրները՝ 12 քաղաքային համայնքները, խոշորացումից հետո փոփոխվել են և ներկայումս կատարվում են կանոնադրության փոփոխություն՝ 12 քաղաքային համայնքների փոխարեն՝ 16 համայնքների հիմնադրմամբ/։ Նաև 2024 թվականին ներկայացված 2 տեխնիկայի համար վճարները վարկային և դրամաշնորհային միջոցներից Բանկի կողմից վճավել է միայն 2025 թվականին։ 
Քանի որ նախատեսվում էր, որ վերոհիշյալ ծառայությունների ու աշխատանքների դիմաց վճարումները կատարվելու են 2024 թվականին, այդ իսկ պատճառով ՀՀ 2025 թվականի ՀՀ պետական բյուջեում 1040 Ծրագրի 1040 վարկային և դրամաշնորհային միջոցառումների համար /42001 և 32004 միջոցառումներ/ գումար չի նախատեսվել։
3. Կարգավորման նպատակը
Հաշվի առնելով, այն հանգամանքն որ ծրագրի շրջանակներում ներկրված աղբատար մեքենաների, աղբամանների և հատուկ նշանակության տեխնիկաների մաքսազերծման ժամանակ վճարված հարկերից առաջացել էր ԱԱՀ-ի գերավճար, որը հնարավոր է եղել Հարկային օրենսգրքի համաձայն՝ հաշվանցման արդյունքում վերադարձնել ընկերության բանկային հաշվին՝ շուրջ 360,5 մլն դրամ, որից 300,0 մլն դրամն առաջարկվում է սույն որոշմամբ  վերաբաշխել 1040/32004 միջոցառման բնականոն ընթացքի ապահովմանը, իսկ մնացված 60,5 մլն դրամն առաջարկվում է հատկացնել 1040/12003 «Վերակառուցման և զարգացման եվրոպական բանկի աջակցությամբ իրականացվող «Կոտայքի և Գեղարքունիքի մարզի կոշտ թափոնների կառավարման ծրագրի շրջանակներում  «Կոտայքի և Գեղարքունիքի Կոշտ կենցաղային թափոնների կառավարում» ՍՊԸ-ին  ֆինանսական աջակցության տրամադրում»» միջոցառմամբ՝ «Կոտայքի և Գեղարքունիքի Կոշտ կենցաղային թափոնների կառավարում» ՍՊԸ-ին ծրագրի գործարկման համար անհրաժեշտ ծախսերի իրականացման նպատակով (առավել մանրամասն տե՛ս կից ներկայացվող տեղեկանքում)։
Այսպիսով 1040/32004 միջոցառման համար անհրաժեշտ դրամաշնորհային և համաֆինանսավորման միջոցներն առաջարկվում է վերաբաշխել «1072 Ջրամատակարարաման և ջրահեռացման բարելավում» ծրագրի 12001 միջոցառումից, ինչպես նաև  2024 թվականին աղբատար մեքենաների և այլ մեքենասարքավորւմների մաքսային վճարների կատարման արդյուքնում ԱԱՀ-ի գծով վերադարձված 300,000 մլն դրամ գումարից։
Ինչ վերաբերում է «1072 - Ջրամատակարարաման և ջրահեռացման բարելավում» ծրագրի «12001 - Գերմանիայի զարգացման և Եվրոպական միության հարևանության ներդրումային բանկի աջակցությամբ իրականացվող ջրամատակարարման և ջրահեռացման ենթակառուցվածքների դրամաշնորհային ծրագիր` երրորդ փուլ» միջոցառմանը,ապա վերջինիս շրջանակներում որոշ համայնքներում նախատեսվում է կոյուղու մաքրման կայանների կառուցման աշխատանքների իրականացում։ Այս մասով իրականացված մրցութային գործընթացը 2025 թվականի տարեսկզբին չեղարկվել էր նախատեսվածից բարձր գնառաջարկի պատճառով։ Վերահայտարարված մրցութային գործընթացն բարեհաջող է անցել, համապատասխան գնահատման զեկույցը նախապատրաստման փուլում է, որին պետք է հաջորդեն ծրագրի դոնորի կողմից հաստատումների և պայմանագրի կնքման անհրաժեշտ գործընթացները։ Պայմանագրով նախատեսվող աշխատանքերի մեկնարկը նախատեսվում է հունիս-հուլիս ամիսներին տարեսկզբի փոխարեն։ Արդյունքում՝ 2025 թվականին ՀՀ պետական բյուջեով այս միջոցառման համար նախատեսված միջոցներից ընդամենը 396,096.4 հազ. դրամ հնարավոր է ուղղել 1040/32004 միջոցառման կատարմանը։
Ծրագրի կարևորությունը հաշվի առնելով առաջարկվում է երկու մարզի բնակավայրերում կոշտ թափոնների կառավարման ինտեգրված համակարգի ներդրման գործընթացի մեկնարկն ապահովելու նպատակով փոփոխություններ կատարել ՀՀ 2025 թվականի պետական բյուջեում՝ 2024 թվականի համար նախատեսված, սակայն չվճարված գումարները ներառել ՀՀ 2025 թվականի բյուջեում արդյունքում՝ «1040 Կոշտ թափոնների կառավարում» ծրագրի 42001  միջոցառման համար անհրաժեշտ  236,964.4 հազ դրամ միջոցները տրամադրել «1157 Քաղաքային զարգացում» ծրագրի 42001 միջոցառումից։ 
Հարկ է նշել, որ հետագայում նվազեցվող միջոցառումների շրջանակներում գումարների վերականգնման անհրաժեշտություն չի առաջանա, ինչպես նաև  սույն փոփոխություններն ազդեցություն չեն ունենա 1157/42001 և 1072/12001 միջոցառումների արդյունքային ցուցանիշների վրա։
[bookmark: _Hlk191998273]Կից ներկայացվում է նաև «Կոտայքի և Գեղարքունիքի մարզերի կոշտ կենցաղային թափոնների կառավարման ծրագրի» շրջանակներում 2025 թվականին նախատեսվող ծախսերի վերաբերյալ տեղեկանքը։ 
Նախագծով առաջարկվում է  նաև 1019«Սոցիալական ներդրումների և տեղական զարգացման ծրագրի» «12004-Համաշխարհային բանկի աջակցությամբ իրականացվող Սոցիալական ներդրումների և տեղական զարգացման ծրագրի լրացուցիչ ֆինանսավորման վարկի շրջանակներում ՀՀ համայնքային և միջհամայնքային ենթակառուցվածքների որակի, օգտագործման և հասանելիության բարելավում» միջոցառման «5129 - Այլ մեքենաներ և սարքավորումներ» հոդվածի շրջանակներում ՀՀ տարբեր համայնքների համար ձեռքբերվելիք գյուղատնտեսական և կոմունալ տեխնիկայի համար 2024 թվականին տարեվերջին իրականացվել են մրցութային գործընթացներ և 2025 թվականի մարտից մեկնարկել է վերոնշյալ տեխնիկայի մատակարարման գործընթացը։ Մինչդեռ ՀՀ 2025 թվականի պետական բյուջեում այս կապակցությամբ նախատեսված միջոցները բավարար չեն մատակարարվող տեխնիկայի դիմաց բոլոր վճարումների իրականացման համար, քանի որ համապատասխան բյուջետային ֆինանսավորման հայտի ներկայացումից հետո կատարվել են ձեռքբբերվելիք տեխնիկայի ցանկի փոփոխություններ-ավելացումներ, մասնավորապես՝ նախատեսված 12 համայնքի փոխարեն 13 (ավելացվել է Լոռվա մարզի Փամբակ համայնքը) համայնքի է տրամադրվելու անհրաժեշտ տեխնիկա: Արդյունքում՝ այս հոդվածի շրջանակներում անհրաժեշտ հավելյալ 184,650.0 հազ. դրամ գումարի շրջանակներում ֆինանսավորվելու է 4 միավոր մեքենա-սարքավորումների՝ 1 բազմաֆունկցիոնալ կոմունալ քաղաքային, 2 կողային բարձմամբ աղբատար և ինքնաթափ մեքենաների, ձեռքբերման գործընթացը։
Մյուս կողմից՝ սույն միջոցառման «5112-Շենքերի և շինությունների շինարարություն» հոդվածի շրջանակներում նախատեսվում էր նաև ՀՀ Տավուշի մարզի Նոյեմբերյան համայնքի Բաղանիս բնակավայրի մանկապարտեզի կառուցում, որի իրականացումը այս ծրագրից տեղափոխվեց այլ ծրագրի շրջանակ։ Արդյունքում՝ ՀՀ 2025 թվականի պետական բյուջեում նախատեսված միջոցներից 184,650.0 հազ. դրամ գումար հնարավոր է վերաբաշխել նույն միջոցառման «5129 - Այլ մեքենաներ և սարքավորումներ» հոդվածին՝ ապահովելով 2025 թվականի մայիսի 31-ին ավարտվող «Սոցիալական ներդրումների և տեղական զարգացման ծրագրի» բնականոն ընթացքն ու ավարտը։

4. Նախագծի մշակման գործընթացում ներգրավված ինստիտուտները և անձիք
ՀՀ կառավարության որոշման նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:

5. Ակնկալվող արդյունքը
«Կոտայքի և Գեղարքունիքի ԿԿԹԿ » ծրագրի մենկնարկի և «Սոցիալական ներդրումների և տեղական զարգացման ծրագրի» բնականոն ընթացքի ապահովում։

6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունումը կհանգեցնի ՀՀ 2025թվականի պետական բյուջեի տարեկան եկամուտնեում և ծախսերում փոփոխությունների  300,000․0 հազ․ դրամի չափով։

7. Ռազմավարական փաստաթղթերի հետ նախագծի կապի մասին
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 5․2-րդ և 5․3-րդ ենթակետեր/  ռազմավարական փաստաթղթերի դրույթներից, ՀՀ կառավարության 2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության ծրագրի 6․6 բաժնի 3-րդ մասի դրույթներից,  -ՀՀ կառավարության  2021 թվականի նոյեմբերի 18-ի N 1902-Լ որոշմամբ հաստատված ՀՀ կառավարության 2021-2026 թթ գործունեության միջոցառումների ծրագրի ՏԿԵՆ բաժնի 5․2 և 5․3 միջոցառումներից,  ՀՀ կառավարության 2021թ ապրիլի 1-ի թիվ 464-Լ որոշմամբ հաստատված աղբահանության ոլորտի ռազմավարության 55-րդ կետ և ռազմավարության կիրարկումն ապահովող միջոցառումների ծրագրի 2․6 կետի դրույթներից, ինչպես նաև ՄԱԿ-ի Կայուն զարգացման նպատակներին հասնելու ուղղությամբ՝ 1-ից 11-րդ, 13-րդ և 17-րդ նպատակներից։   

